
Kinaesthetics yamasa kinestetika anglichan tilinen alınǵan bolıp - dene háreketi 

hám óz dene háreketlerin  sanalı yáki sanasız ańlaw haqqındaǵı pán bolıp esaplanadı11. 

Kinesteziya - bul adamnıń ádetde atqaratuǵın háreketlerin hámde insan denesi menen 

qabıl etken maǵlıwmatlarǵa deneniń juwap reakciyasi úyreniledi.  Kinesteziyani " 

bulshıq et yadı" dep te tariyplew múmkin bolsada, bulshıq etler yadtı saqlamaydı. 

Bulshıq etlerden mıyge maǵlıwmat beretuǵın propriotseptorlar wazıypasın atqaradı12. 

Háreket orınlanıp atırǵanda, dene bulshıq etlerindegi receptorlardan paydalanıp, 

mıyge dene ne orınlap atırǵanlıǵı haqqında sıpatlama beriw ushın mıyge maǵlıwmat 

ótkeredi. Keyin, birdey háreketti kóp ret atqarǵannan keyin, mıy málim bir waqıtta 

deneniń orınlaǵan háreketti esley baslaydı. Háreketti úyrengennen keyin, dene 

ádetdegi sezimler qabıl etedi. Mısalı, kózler jumǵanda da, ádette orınlanıp kelingen 

háreketti, mıyde saqlanǵan maǵlıwmatlarǵa tıykarlanıp háreketti ámelge asıradı13. Bul 

múmkin, sebebi mıy dene bólimleriniń jaylasıwı (dene óz denesiniń qay jerde 

ekenligin biliw ushın aqıldan paydalanadı14) hám ádetde bul poziciyalarǵa 

erisilgeninen keyingi háreketler ortasında baylanıslar payda bolıp, derlik reflekslerge 

aylanadı. 

Insan uqıptı tolıq jetilistiriw ushın qanday háreket etip atırǵanlıǵı haqqında 

oylawı da shárt emes, olar bunı sonshalıq kóp orınlasa, bul ańsat hám hesh qanday 

qıyınshılıqtı payda etpeydi. Kinestetik sistema qural sheberligin sheberlik penen 

úyrense, hátte kóriw qábileti sheklengen insanda, qandayda bir belgili háreketti 

orınlay aladı15. Úzliksiz háreketti ańlawǵa (kinesteziyaǵa) tiykarlanıp orınlanǵan 

háreket, sanasız háreket bolıp esaplanadı. Sanalı propriosepsiyaǵa xabarlılıqtı asırıw 

arqalı erisiledi, kinestetik bunday sanasız háreketti úyretiw, jeke rawajlanıwdı óz 

ishine aladı. 

Zamanagóy pedagogikada kinestetik insan denesiniń barlıq háreketlerin óz ishine 

jámleydi: júz ańlatpaları, ózin ózi ańǵarıw, átirapdaǵı adamlardıń kóz ońındaǵı 

adamnıń "túsi" hám muzıkalıq qábiletlerdiń rawajlanıwı kóp tárepten kinestetiklıq 

rawajlanıw menen baylanıslı16. 

Bala tárbiyasında kinestetik tárbiyanıń ornı ayrıqsha. Sebebi, balalar 6 yáki 7 

jasqa shekem barlıq balalardıń maǵlıwmat qabıl etiw deregi dene sezimleri 

(kinestetika) arqalı qabıl etedi. 6 yáki 7 jastan son, qız jınıs wákilleriniń kópshiligi 

vizual, úl jınıs wákilleriniń kópshiligi kinestetik bolıp rawajlanıwdı dawam ettiredi. 

Bizdiń, Qaraqalpaq xalıq pedagogikamızda balalardı kinestetikalıq informaciya qabıl 

etiwine baylanıslı, hár jınıs wákiline túrlishe jantasılǵan. Máselen, bizdiń xalıqta ul 

balalardıń basın siypalap erkeletiwdi ersi kóredi. Sebebi, bastan siypalaw ayanısh, 

qorǵawsızlıq sezimlerin oyatqanlıqtan, ul balalardıń iyninen yáki arqasınan qaǵıp 

marapatlaydı. Qandayda bir unamlı iskerlikti ul balalar orınlaǵanda “azamat jigit”, 

“batır jigit” sıyaqlı sózlerdi aytıp iyninen yáki arqasınan qaǵıp marapatlaydı. Bul, 

háreket ul perzentte ózine isenim, maqtanısh sezimlerin berip, orınlaǵan háreketin 

jánede orınlap marapat esitiwi ushın motiv xızmetin atqaradı. Al,  názik tábiyat iyeleri 

qız perzentlerin basın siypalaydı. Bastan siypalap erkeletiw “ayanısh”  sıyaqlı 

sezimlerdi berip, qız perzenttiń názik tábiyatına náziklik, páklik hám iybe qosıla 

beredi. 

